
S
ukad nga ideklara ang kagawasan sa
Indonesia niadtong Agosto 17, 1945,
nagmaniobra ang imperyalismong
US ug ang mga alyadong

imperyalista niini sa Kasadpan aron ipailalom
ang Indonesia sa paghari nga neokolonyal.
Kining nasura maoy ikaupat sa pinakadako
sa hisgutanang populasyon ug bahandianon
sa lana ug uban pang kinaiyanhong bahandi.
Busa gikaibgan kini sa mga imperyalistang
gahum.

Dihang anaa sa Habagatang Sidlakang Asya ang
sentro sa pangkalibutang rebolusyonaryong unos
niadtong ikaduhang bahin sa ika-20 nga siglo,
nakatagamtam og pinakadako nga kapildihan sa
Vietnam ug tibuok Indotsina ang imperyalismong
US, apan usâ niini, nahimo na niini ang pagsakmit
sa Indonesia (ug kini ang pinakadakong butang nga

nailog sa US) pinaagi sa kudeta sa pasistang militar
ni Suharto batok sa goberno ni Sukarno. Ang
pagkabungkag sa Partido Komunista sa Indonesia
(Partai Komunis Indonesia, PKI) ug sa tanang uban
pang pwersang anti-imperyalista sa Indonesia
niadtong 1965, nakahimo og pangkalibutang
kamahinungdanon ug nagdulot og dinagkong
sangputanan, taliwala sa brutal nga pagsulay sa
imperyalismong US nga balihon ang dagkong balud
sa mga rebolusyonaryong kalihukan alang sa
nasudnong kalingkawasan, demokrasya ug
sosyalismo.

Ang imperyalismong US isip tig-hulhog
Ang imperyalismong US ang pinakaaktibo sa

mga imperyalistang gahum sa pagbungkag ug pag-
atake sa nasudnong soberanya ug kagawasan sa
Indonesia. Migamit kini og tanang matang sa taktika
aron maangkon ang dinautang katuyuan niini,

kabahin na ang pakigkunsabo sa uban pang
imperyalistang gahum, ang pag-amuma ug paggamit
sa mga reaksyunaryong pulitiko ug mga upisyal sa
militar, pagpasiugda ug paghatag og suplay sa maka-
Tuong rebelyon ug direktang agresyon.

Nagmadaugon ang imeryalismong US sa laraw
niining gamiton usâ si Heneral Nasution isip takuban
sa usa ka panahon ug pagkahuman si Heneral Suharto
isip prinsipal nga instrumento alang sa krusyal nga
paglihuk niadtong 1965. Inantigo niini nga gidisenyo
ug gihulhugan ang planong kudeta sa konseho sa mga
heneral, nga naghagad sa mga upisyal panseguridad
sa presidente nga maglunsad og usa ka kontra-kudeta.
Kini usab ang naghatag og dalan sa nangunang
kudeta ni Heneral Suharto.

Ang rehimeng Suharto nga gipadagan sa US,
maoy nagmasaker sa kapin usa ka milyong Indones
(ang pagkabana-bana, mukabat sa pinaka-ubos, tunga
sa milyon, ug sa pinakataas, 1.6 milyong katawhan).
Bunga niini, ang US, turatoy’ng nakapuga og
superganansya ug uban pang imperyalista gikan sa
pagpahimulos sa baratong kusog-pamuo ug
kinaiyanhong bahandi nga Indones ug gikan sa
pahamtang sa hilabihang kabug-at nga mga pautang.
Malanaton nasab nga nagsalimuang sa burukratikong
korapsyon ang mga pasistang itoy sa ilang pagkuha
sa ilahang bahin sa pinugang salapi.

Sukad nga mihugno ang ekonomiya sa
Indonesia ug dihang nagsugod na ang sustenido ug
militanteng mga aksyong masa niadtong 1997,
gikinahanglan sa mga imperyalista ug sa ilahang ituy-
itoy nga ipadaplin ang hulagway ni Suharto ug
paningkamutan nga makamugna og ilusyon sa

demokratisasyon sa katilingbang
Indones. Apan nagpabilin ang

mga pasistang pwersa
nga girepresentahan ni

Suharto ug ang bahandi nga ilang kinaugalingong
tipun-og nga nakawkaw nagpabiling walay iban.

Naka-angkon si Megawati Sukarno Putri sa
pinakadakong bulto sa mga boto sa laraw’ng
eleksyon sa mga sumusunod ni Suharto apan, dili
siya makapaniguro nga mamahimong presidente.
Apan, bisan na nga siya ang mapili nga presidente,
inay nga si Habibie, maliyukan ug mahikot gihapon
siya sa pakigkompromiso sa mga wala maghinulsol
nga mga pasista ug mga mangingilad. Sama sa
nahitabo sa Pilipinas niadtong 1986, mamahimo siya
nga usa ka pigura nga dayan-dayan sama ni Mrs.
Aquino nga kanunay’ng gipanid-an sa mga
mabantayong mga mata sa usa ka militar nga point
guard nga tinudlo sa US. Si Heneral Wiranto,
makaakto sa papel ni Heneral Ramos.

Gipasigarbo sa imperyalismong US nga
nagpasiugda kuno kini sa demokrasya sa Indonesia.
Kini ang pinakadako nga suliran sa katawhang
Indones. Sama sa nahitabo sa Pilipinas, kinahanglan
ang subsob nga pakigbisog, bisan na sa
pagdokumento sa kinawat nga mga bahandi ug sa
mga nahimong biktima sa masaker sa mga pasista.
Nanginahanglan sa usa ka rebolusyon aron
mapatuman ang hustisya nga gipahingusgan sa
katawhan.

Unsa ang kinahanglang himuon
Sigurohon nga kinahanglang ipadayon ang

pagpalambo sa usa ka halapad nga antipasistang
demokratikong nagkahiusang prente aron makab-ot
ang katuyuang bungkagon ang “bag-ong kahusay”,
ang pasistang diktadurang militar nga gitukod sa US-
Suhartong pundok ug nagpabilin pinaagi sa direktang
manununod ni Suharto ug sa gitawag nga dobleng-
katungdanang militar.

Apan ang ingon-adtong nagkahiusang prente,
nga hilabihang gikinahanglan, dili makaigo aron
makamugna og usa ka rebolusyon aron wagtangon
ang imperyalistang dominasyon ug ang nagharing
sistema sa mga dagkong kumprador ug agalong-
yutaan, hingpit nga wagtangon ang mga hinungdan
sa pasistang diktadurang militar ug makagawas sa
iskemang “transisyon” ug “pagpadayon” nga disenyo
sa US ug sa International Monetary Fund (IMF),
World Bank (WB) ug World Trade Organization
(WTO) ug gipatuman sa mga itoy nga mga heneral

ug mga reaksyunaryong pulitiko.
Alang sa katawhang Indones, ilabina ang anak-

sa-buhat nga mga mamumuo ug mag-uuma, sa mga
hatungang sektor sa katilingban ug sa mga nahabiling
pamilya sa labaw sa usa ka milyong martir nga
gipatay sa mga pasista ubos sa pagsugnod sa
imperyalismong US, dili    sog ang kaugalingon sa
Partido Komunista sa Indonesia aron matukod ang
usa ka hukbo sa katawhan ug makalungsad og
malungtarong gubat sa katawhan.

Nahisunod nga sangputanan niadtong 1965,
nagsulay ang Partido Komunista sa Indonesia nga
maglungsad og gubat sa katawhan sa Blitar ug
human, sa Kalimantan ug Utara. Sa matag higayon,
ang kaaway nakahimo og pagpanumpo sa armadong
rebolusyonaryong kalihukan. Apan
sa ingon kalayo, wala pa masulayi sa
PKI nga maglungsad og gubat sa
katawhan sa tulo hangtud lima ka
rehiyon nga managkadungan, subay
sa prinsipyo sa sentralisadong pang-
ideolohiya ug pampulitikang
pagpamuno ug desentralisadong
operasyon sa pakiggubat gerilya.

Naa sa untup nga panahon nga
tukuron ang partido ug hukbo sa
katawhan. Ang Indonesia gigun-ob sa
mga imperyalista ug mga lokal nga
reaksyunaryo. Pinugos ug padayon
nga gihasi sa mga pasista ang
katawhan, ug tungod niini, giaghat
sila nga maglungsad og armadong
rebolusyon. Sa dili matakda nga
umaabot, padayon nga mahapay ang nagharing
sistema sa dagkong kumprador-agalong-yutaan sa
padayon nga labaw’ng nagakagrabe nga sosyo-
ekonomiko ug pampulitikang krisis.

Ang pangkalibutang krisis sa sobrang
produksyon sa lana ug uban pang hilaw nga
materyales ug sa nagsalig-sa-import nga mga semi-
manupaktura nga pang-eksport nga adunay hamubo
nga dugang bili, ang nagakadako nga depisit sa
pamatigayon ug badyet ug ang hilabihang kabug-at
nga mga pautang, magapadayon sa kalisdanan sa
katawhan ug makapahuyang sa naghari nga sistema.

Ang giingong globalisasyon sa libreng merkado,
nakapadali sa krisis sa nagharing sistema ug

nagapasamut sa panaugdaog ug pagpahimulos sa
katawhan. Kini nga krisis, mao ang magtukmod sa
halapad nga masa sa katawhan nga mubatok. Ang
walay hunong nga paglamay sa agraryo ug
semipyudal nga kahimtang sa Indonesia, maoy
tabunok nga yuta alang sa malungtarong gubat sa
katawhan nahisubay sa pangkinatibuk-ang linya sa
bag-ong demokratikong rebolusyon.

Adunay usa ka panahon nga gipasigarbo sa mga
anti-komunista ug sa mga tig-awhag sa maka-
imperyalistang “liberal nga demokrasya” ug
“katilingbang sibil” ang relatibong kalinaw nga
pagkahugno ni Marcos isip pananglitan aron panag-
ingan sa mga katawhan nga anaa sa ubos sa despotiko
nga paghari ug giyubit nila ang Partido Komunista

sa Pilipinas sa pagbalibad
niini nga magpaabin sa mga
reaksyunaryong anti-
Marcos, kalakip ang mga
naulahing mibali gikan
mismo sa pasistang
kampong Marcos.

Apan kung walay
tiunay’ng pulitiko-militar ug
katilingbanong rebolusyon
sa katawhan, walay laing
mahitabo, kung dili ang subli
nga pagtumaw sa mga
laraw’ng elektoral sa mga
reaksyunaryo, ang
pagpabilin sa mga
mapahimuslanong hut-ong
ug ang malaw-ayong

pagbalik sa gahum pampulitika sa mga Marcos ug
ilahang pinakadautang kroni ug berdugo. Usa ka
hilabihang kadakong kantalita sa Pilipinas nga kining
mga oportunista ug mga repormista nga naniwitsiwit
sa nangagi nga igo nang timailhan sa demokrasya
nga pulihan si Marcos ni Aquino, anaa karon
kasagabay sa mga Marcos ug sa mga gikasilagang
ituy-itoy ni Marcos ubos sa pangatungdanan ni
Estrada.

Kung walay rebolusyonaryong paglihuk aron
wagtangan og gahum pampulitika ug kinawat nga
bahandi nga ilang gikawkaw ang pamilyang Suharto
ug ang ilang mga manununod, padayon nila nga
daugdaugon ug pahimuslan ang katawhan sama sa

gihimo sa mga pampulitikang manununod ni Marcos
sa Pilipinas. Ang ilang mga anak ug pipila sa
pinakadakong kroni ni Suharto padayag nga daw
giwahing karon kauban niya. Apan human sa
pagdagan sa panahon, garbong-gipakayab nila pag-
usab ang ilang gahum ug bahandi.

Mas dugay sa gahum si Suharto ug mas dako
ang gikawkaw niini nga bahandi kung itandi kang
Marcos. Wala siya’y makit-ang panginahanglan nga
mupahawa sa Indonesia sama sa gihimo ni Marcos
niadtong 1986. Nagpadayag nga nagpabilin ang iyang
impluwensya sa militar sama ni Pinochet sa Chile.
Siya ug ang iyahang mga sagabay, nakabentaha
gihapon sa mga panamtang nga pangumpromiso nga
gihimo tali sa nagkadaiyang seksyon sa mga
reaksyunaryong hut-ong.

Determinado ang lunod-patay’ng pasistang
reaksyunaryong armadong kusog sa Indonesia nga
ipabilin ang ilahang gahum pampulitika ubos sa
bandilang-piratang “dobleng katungdanan”.
Gipatuman nila ang pagbahin-aron-harian pinaagi sa
paghulhog sa mga armadong pakig-away’ng etniko
ug relihiyoso sa daghang rehiyon ug nagmaniobra
sila aron babagan ang katawhan sa East Timor nga
makab-ot ang ilahang nasudnong kagawasan.
Kinahanglan isumbalik sa mga rebolusyonaryong
pwersa ang maong kagubot batok sa mga pasistang
nagmugna niini.

Ang Moistang dalan sa gubat sa katawhan
Sama sa napamatud-an na sa Pilipinas, ang usa

ka Marxista-Leninista-Maoistang partido, mahimong
maglungsad og malungtarong gubat sa katawhan sa
usa ka nasud nga pulu-pulo ug ubos sa gahum sa
imperyalismong US. Pakyas ang imperyalismong US
ug mga lokal nga reaksyunaryo nga sumpoon ang
gubat sa katawhan. Sa Indonesia, ang mga kahimtang
pisikal, pangkasaysayan ug katilingbanon, mas
paborable pa alang sa gubat sa katawhan kung itandi
sa Pilipinas.

Subay sa ilahang pagsaway-sa-kaugalingon
human sa mga masaker niadtong 1965, mismo ang
mga kaubang Indones dugay nang miabot sa
kongklusyon nga kinahanglan musubay sa Maoistang
dalan sa gubat sa katawhan ang katawhang Indones
ug angay nilang gamiton ang tulo ka
pinakagamhanang hinagiban, ang Marxista-

Leninistang partido, ang hukbo sa katawhan ug ang
nagkahiusang prente aron mapaasdang ang
rebolusyong Indones hangtud sa katapusan. Ang
maong kongklusyon, labaw pang balido sa
pagkakaron.

Dili madaugon nga mapatuman ang mga
pagtulun-an nga nakutlo tungod sa mga
sirkumstansya ug mga hinungdan, nga
pinakamaayong malagom ug matuki sa PKI sa
maduki-dukiong proseso sa pagtul-id sa mga
kasaypanan ug subling pagtukod sa partido. Sa ingon,
mamahimong mapahimuslan sa PKI ang mga bag-
ong kahimtang nga paborable sama sa grabeng krisis
sa ekonomiya ug pulitika sa nagharing sistema ug
ang hingpit nga pagkawala sa kredibilidad sa
nagharing pasistang diktadura ug sa anti-
komunistang sukaranan sa pagtunhay niini.

Kini ang panahon aron itul-id ang mga
kasaypanan, subling tukoron ang Partido Komunista
sa Indonesia ug subling padasigon ug pakusgon kini.
Ang nagabul-og nga kalihukang masa, maoy igo nga
tinubdan sa mga bag-ong rekrut alang sa kawsang
rebolusyonaryo ug sa pagpalambo sa mga bag-ong
proletaryong rebolusyonaryong manggugubat. Ang
mga bag-ong rekrut sa Partido mahimong muuban
ug mutipo og kusog sa mas hingkod nga mga kauban
nga adunay bahandianong kasinatian ug nagpabiling
matinud-anon isip mga rebolusyonaryong komunista.

Ang PKI adunay hamili nga kasaysayan sa
pagpamuno sa katawhang Indones sa ilahang
armadong pakig-away aron kab-oton ang nasudnong
kalingkawasan ug demokrasya batok sa mga
imperyalista ug lokal nga reaksyunaryong itoy. Ang
bugtong pamaagi aron makabangon ang PKI sa
kapakyasan ug makaangkon og kadaugan, mao ang
paglungsad og malungtarong gubat sa katawhan.

 Ang gubat sa katawhan sa Pilipinas, gilungsad
niadtong 1969 aron alagaran ang katawhang Pilipino
ug maghatag og suporta sa katawhang Indones ug
uban pang katawhan sa kalibutan. Siguro nga
mukusog kini kung naglungsad og gubat sa katawhan
ang PKI. Kalambigit niini, ang katawhang Pilipino
ug Indones mahimong muhatag og binaslanay’ng
suporta ug mutampo og mabulukong kontribusyon
ngadto sa subling pagbul-og sa kalihukang anti-
imperyalista ug sosyalista sa pangkalibutang
linangkuban.


